




YURIDIK АHАMIYATGА EGА HUJJАTLАRNING
QONUN HUJJАTLАRIGА MUVOFIQLIGI TOʼGʼRISIDА

HUQUQIY XULOSА
1. Loyihaning turi : Shartnoma.

2. Loyihaning nomi: Haq evaziga xizmat ko’rsatish shartnomasi.

3. Loyihani ishlab chiqqan tashkilot:O’zbekiston tuman Sanitariya epidemiologik

osoyishtalik va jamoat salomatligi bo’limi.

4. Loyiha yuzasidan maʼlumot:

O’zbekiston tuman Sanitariya epidemiologik osoyishtalik va jamoat

salomatligi bo’limi va "Яйпан файзли қурилиш таъмир МЧЖ" o’rtasida tuzish

reja qilingan, shartnoma bahosi 67.708.027 so’m bo’lgan “Haq evaziga xizmat

ko’rsatish shartnomasi” to’g’risidagi shartnoma loyihasi ishlab chiqilgan.

O‘zbekiston Respublikasining 29.08.1998 yildagi “Xo‘jalik yurituvchi

subektlar faoliyatining shartnomaviy-huquqiy bazasi to‘g‘risida”gi Qonunning

5-moddasiga asosan yuridik shaxslar, shuningdek yuridik shaxs tashkil etmagan

holda tadbirkorlik faoliyatini amalga oshirayotgan jismoniy shaxslar xo‘jalik

shartnomalarining subyektlari (taraflari) bo‘ladi.

O‘zbekiston Repsublikasi Fuqarolik kodeksning 41-moddasiga ko‘ra, yuridik

shaxs o‘zining ta’sis hujjatlarida nazarda tutilgan faoliyati maqsadlariga muvofiq

fuqarolik huquq layoqatiga ega bo‘ladi.

Yuridik shaxsning huquq layoqati u tuzilgan paytdan boshlab vujudga keladi

va uni tugatish yakunlangan paytdan e’tiboran tugatiladi.

Fuqarolik kodeksining 44-moddasi birinchi qismiga muvofiq yuridik shaxs

qonunchilikda belgilangan tartibda davlat ro‘yxatidan o‘tkazilishi lozim. Davlat

ro‘yxatidan o‘tkazish haqidagi ma’lumotlar barchaning tanishib chiqishi uchun

ochiq bo‘lgan yuridik shaxslarning yagona davlat reyestriga kiritiladi.

O‘zbekiston Respublikasi Davlat statistika qo‘mitasi www.stat.uz rasmiy

sayti orqali olingan ma‘lumotga ko‘ra, " Яйпан файзли қурилиш таъмир МЧЖ "

mas`uliyati cheklangan jamiyati 15.11.2018 yilda davlat ro‘yxatidan o‘tkazilgan.

O‘zbekiston Respublikasining 29.08.1998 yildagi “Xo‘jalik yurituvchi

subyektlar faoliyatining shartnomaviy-huquqiy bazasi to‘g‘risida”gi Qonunning

10-moddasi birinchi qismiga ko‘ra, xo‘jalik shartnomasi shartnoma predmetini,

yetkazib beriladigan tovarning (ishning, xizmatning) miqdori, sifati, assortimenti va

bahosini, shartnomaning bajarilish muddatlarini, hisob-kitob qilish tartibini,

taraflarning majburiyatlarini, shartnoma majburiyatlari bajarilmaganda yoki lozim

darajada bajarilmaganda taraflarning javobgarligini, nizolarni hal etish tartibini

hamda taraflarning rekvizitlarini, shartnoma tuzilgan sana va joyni, shuningdek

bunday turdagi shartnomalar uchun qonunchilikda belgilangan yoki taraflardan

birining arizasiga ko‘ra o‘zaro kelishuvga erishish lozim bo‘lgan boshqa muhim

shartlarni nazarda tutishi kerak. Shartnoma loyihasida mazkur Qonun talablariga

amal qilingan holda mazkur shartlar nazarda tutilgan.

Fuqarolik kodeksining 108-moddasiga asosan yuridik shaxslarning o‘zaro

bitimlari oddiy yozma shaklda tuzilishi belgilangan. Taqdim etilgan shartnomasi

oddiy yozma shaklda tuzilgan. Shartnomaga shartnoma tuzish vakolati bo‘lgan

mansabdor shaxs tomonidan imzolanishi lozim.

O‘zbekiston Respublikasining “Xo‘jalik yurituvchi sub‘yektlar faoliyatining

shartnomaviy-huquqiy bazasi to‘g‘risida”gi Qonunning 21-moddasi birinchi

qismiga muvofiq, xo‘jalik shartnomalari ularni imzolashga tayyorlash jarayonida

xo‘jalik yurituvchi subyektlarning yuridik xizmati yoki jalb etilgan advokatlar

tomonidan qonunchilikka muvofiqligi yuzasidan tekshirib ko‘rilishi kerak.

Shartnomalarni ularning imzolarisiz tuzishga yo‘l qo‘yilmaydi.

Taqdim etilgan hujjatlarni o’rgangan holda va yuqoridagilarga asosan:

XULOSА

O’zbekiston tuman Sanitariya epidemiologik osoyishtalik va jamoat

salomatligi bo’limi va "Яйпан файзли қурилиш таъмир МЧЖ" o’rtasida tuzish

reja qilingan, shartnoma bahosi 67.708.027 so’m bo’lgan “Haq evaziga xizmat

ko’rsatish shartnomasi” to’g’risidagi shartnoma loyihasini tuzish O‘zbekiston

Respublikasining 29.08.1998 yildagi “Xo‘jalik yurituvchi subyektlarning

shartnomaviy-huquqiy bazasi to‘g‘risida”gi Qonunning 5, 10, 21-moddalari,

Fuqarolik kodeksining 41, 44 va 108-moddalari talablariga muvofiq deb

hisoblanadi.

